
CONCELLO DE MUROS
(A Coruña)

Acta nº 2026/1 da sesión Ordinaria do Pleno da Corporación do concello de Muros celebrada o día xoves
29 de xaneiro de 2026
Expediente número: 2025/G010/000011

PEGADA DIXITAL: 63a77fc9d6969965578c02f196945222e56116794a5feacc26a0fd85e6d333f1

URL https://www.youtube.com/watch?v=h520rbDkXzs

PERSOAS ASISTENTES:

PRESIDENTA:

Da. María Lago Lestón (BNG)

CONCELLEIROS/AS:

Da. Laura Eiras Rivadeneira (BNG)

D. Mario Martínez Lago (BNG)

Da. Maruxa Martínez Romaní (BNG)

Da. Caridad González Cerviño (PSOE)

Da. Sandra Maneiro Pais (PSOE)

D. Damián Torea García (PSOE).

Da. María Inés Monteagudo Romero (PP)

D. José Vázquez Rama (PP)

Da. María del Carmen González García (PP)

D. Juan Manuel Martínez Martinez (PP)

Da. María Manuela Leis Cambeiro (PP)

D. Manuel Secundino Lago Álvarez (MC)

INTERVENTOR
D. Francisco Abeijón Núñez

O SECRETARIO ACCIDENTAL
D. José Manuel Mayo Priegue

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de
Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

CONCELLO DE MUROS
(A Coruña)

ORDE DO DÍA

A. PARTE DISPOSITIVA

PRIMEIRO.  Aprobación  da  solicitude  de  participación  no  Plan  Provincial  de  Cooperación  ás  obras  e
servizos  de  competencia  municipal  POS+2026  da  Deputación  Provincial  da  Coruña.  (Expte.:
2025/A008/000035)

SEGUNDO. Aprobación inicialmente a Proposta de Estrutura de Custos do contrato mixto denominado
“Actuación global e integrada sobre as instalacións do alumeado público municipal do Concello de Muros,
mediante a modalidade de servizos enerxéticos (ESE) a través dunha empresa de servizos enerxéticos
(Expte.: 2025/C004/000005)

TERCEIRO. Moción do grupo municipal do PP sobre a necesidade de que o Goberno de España flexibilice
e adapte as obrigas establecidas no regulamento europeo de control da pesca á realidade operativa da
nosa frota litoral e artesanal.

CUARTO. Moción do grupo municipal do BNG relativa ás consecuencias para a frota artesanal galega da
entrada en vigor do regulamento de control da pesca da unión europea.

QUINTO. Moción de Muros Centrado para o apoio municipal á intención da Asociación Deportiva e Cultural
Esteirana de Carrilanas de adquirir un local en Esteiro para a creación do “Museo de Carrilanas Ramiro
García Núñez, “Gerente”.

SEXTO- Moción do grupo municipal do BNG de rexeitamento á modificación da lei do patrimonio cultural
de galiza promovida pola Xuntа

SÉTIMO. MOCIÓNS DE URXENCIA

A. PARTE DE CONTROL DOS ÓRGANOS DE GOBERNO E FISCALIZACIÓN DA XESTIÓN DOS ÓRGANOS
MUNICIPAIS DE GOBERNO

OITAVO. Dar conta das resolucións da Alcaldía núm. 998/2025 do 3 de novembro de 2025 ata a núm.
1210/2025 do 30 de decembro de 2025,  das XGL núm. 25 do 12 de novembro, núm. 26 de 26 de novembro e
da  núm.  27  de  26  de  decembro  de  2025,  e  das  resolucións  contrarias  aos  reparos  formulados  pola
Intervención municipal

NOVENO. Rogos e preguntas

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de
Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

CONCELLO DE MUROS
(A Coruña)

No salón de sesións da Casa Consistorial sendo as vinte horas e trinta minutos, do día de referencia, reúnense en
primeira convocatoria os/as concelleiros/as citados/as anteriormente, co obxecto de celebrar a sesión ordinaria do
Pleno da corporación, asistidos por min, a secretaria do Concello que certifico.

Comprobada  a  existencia  do  quórum necesario,  a  señora  alcaldesa  declara  aberta  a  sesión  con  arranxo  á
seguinte  orde  do  día,  informado  que  por  un  erro  na  convocatoria  non  se  trouxeron  para  aprobar  as  actas
pendentes das sesións anteriores e que se traerán, xunto con esta, ao vindeiro pleno:

ORDE DO DÍA

A. PARTE DISPOSITIVA

PRIMEIRO.  Aprobación  da  solicitude  de  participación  no  Plan  Provincial  de  Cooperación  ás  obras  e
servizos  de  competencia  municipal  POS+2026  da  Deputación  Provincial  da  Coruña.  (Expte.:
2025/A008/000035)

Intervén a Alcaldesa que explica a proposta que é do seguinte literal:

PROPOSTA AO PLENO DA CORPORACIÓN aprobación POS+2026
Vista a bases reguladoras do plan provincial de cooperación ás obras e servizos de competencia municipal (Plan
único de Concellos) POS+2026 aprobado polo pleno da Deputación de A Coruña na sesión ordinaria que tivo lugar
o día vinte e oito de novembro de dous mil vinte e cinco, e publicado no BOP nº 231 de 2 de decembro de 2025

Vistos os proxectos de obras que o Concello de Muros ten previsto presentar a deputación de A Coruña para o
seu financiamento en base a esta plan, así como o informe relativo a solicitude de Gasto Corrente.

En base a todo isto, esta Alcaldía propón a comisión informativa ditaminar favorablemente o seguinte acordo para
a súa posterior aprobación polo pleno:

1.-  “Participar no  Plan provincial de cooperación ás obras e servizos de competencia municipal  (Plan
único de concellos) “POS+ 2026” da Deputación Provincial da Coruña, cuxas Bases se coñecen e aceptan na
súa  totalidade,  e  solicitar  a  aplicación  da  achega  provincial  asignada  aos  obxectos  que  se  indican  a
continuación,  separando os que se financian con cargo á “achega provincial  2026” e con cargo á ”achega
provincial 2025”:

A ) Financiamento de gastos correntes que se dengue no exercicio 2026:

Deputación
Achega provincial 2026 aplicada ao financiamento de gastos correntes 76.816,23€

Achega provincial 2025 aplicada ao financiamento de gastos correntes 0,00€

Suborbital gasto corrente 76.816,23€

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de
Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

CONCELLO DE MUROS
(A Coruña)

B ) Financiamento de investimentos:

ACHEGA PROVINCIAL 2026 FINANCIAMENTO DO INVESTIMENTO

Denominación da obra
ou da subministración

Deputación

Concello
Orzamento
total

Achega
municipal

IVE  soportado
seducible  (só
cando  sexa
seducible  nos
abastecen.  auga
potable)

Total
Concell
o

Humanización da Rúa Real, Fase
III, Muros

254.500,00€ 0,00€ 0,00€ 0,00€ 254.500,00€

Suborbital  investimentos
achega provincial 2026

254.500,00€ 0,00€ 0,00€ 0,00€ 254.500,00€

ACHEGA PROVINCIAL 2025
(Investimentos
financeiramente sostibles)

FINANCIAMENTO DO INVESTIMENTO

Denominación da obra
ou da subministración

Deputación

Concello
Orzamento
total

Achega
municipal

IVE  soportado
seducible  (só
cando  sexa
deducible  nos
abastecem.
auga potable)

Total
Concello

Saneamento  a  Baño  na  AC-550,
Boavista e Laxeiras, Fase I, Serres

216.970,75 € 18.860,59 € 0,00€ 18.860,59 € 235.831,34€

Reacondicionamento  do  Parque
de Ventín, Abelleira.

134.425,25 € 16.000,00 € 0,00€ 16.000,30 € 150.425,55 €

Subtotal  investimentos
achega provincial 2025

351.396,00 € 34.860,59 € 0,00€ 34.860,89 € 386.256,89 €

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de
Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

CONCELLO DE MUROS
(A Coruña)

Aprobar os proxectos das obras ou os pregos das subministracións que se relacionan nestas táboas.

C) Resumo:

Concello

POS+ 2026
RESUMO  DE
FINANCIAMENTO

Deputación Concello

IVE
soportado
deducible
(só  cando  sexa
deducible  nos
abastecementos de
auga potable)

Total concello Orzamento
Total

A-  GASTOS
CORRENTES

Achega 2026 76.816,23€ 76.816,23€

Achega 2025 0,00€ 0,00€

B-
INVESTIMEN
TOS

Achega 2026 254.500,00€ 0,00€ 0,00€ 0,00€ 254.500,00€

Achega 2025 351.396,00 € 34.860,59 € 0,00€ 34.860,89 € 386.256,89 €

C- TOTAL

Achega 2026 331.316,23€ 0,00€ 0,00€ 0,00€ 331.316,23€

Achega 2025 351.396,00 € 34.860,59 € 0,00€ 34.860,89 € 386.256,89 €

TOTAL 682.712,23€ 34.860,59 € 0,00€ 34.860,89 € 717.573,12€

2.-  Aprobar  o  Plan  Complementario  do  ano  2026  no  que  se  inclúen  os  investimentos  financeiramente
sostibles que a continuación se indican e aprobar os correspondentes proxectos ou pregos de prescricións
técnicas:

Denominación  dos  investimentos
financeiramente sostibles

(mínimo do 25% da
achega provincial 2026)

(A)
Orzamento  de
contrata

(B)
IVE  soportado
deducible
(encher  esta
columna  se  hai
actuacións  de
abastecemento  de
auga  potable  con
IVE deducible)

(C) = A-B
Orzamento
subvencionable
(Diferenza entre a
columna A e a B)

Saneamento en Agrocobo Fase I, Esteiro 159.440,62 € 0,00€ 159.440,62 €

TOTAIS 159.440,62 € 0,00€ 159.440,62 €

3.-  Declarar  que  o  concello  ten  a  dispoñibilidade  dos  terreos,  augas  e  servidumes  para  a  execución  dos
investimentos,  e  que  ten  resolto  todo  o  relacionado  coas  concesións  e  autorizacións  administrativas  que
legalmente sexan necesarias.

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de
Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

CONCELLO DE MUROS
(A Coruña)

4.- Comprometerse o concello a incluír no orzamento municipal os fondos necesarios para facer fronte á achega
municipal  aos  investimentos  incluídos  no POS+2026 Base,  se  a  houbera,  procedentes  dos  propios  recursos
presupostarios  ordinarios  do  concello  ou  de  ingresos  procedentes  de  operacións  de  crédito  con  entidades
financeiras.

5.- Solicitar da Deputación Provincial da Coruña a delegación neste concello da contratación e execución das
obras ou subministracións incluídas no Plan, que se entenderá aceptada coa participación do concello no Plan.

6.- Declarar que o concello non solicitou nin percibiu ningunha subvención doutras Administracións públicas para o
financiamento das distintas actuacións incluídas neste Plan.

7.- Autorizase á Deputación Provincial da Coruña a obter as certificacións da Axencia Estatal de Administración
Tributaria e da Tesourería da Seguridade Social nas que se acredite que o concello está ao corrente nas súas
obrigas tributarias e coa Seguridade Social.

8.- Facultar expresamente á Alcaldía para todo o relacionado coa tramitación e xestión do presente acordo e o
correspondente expediente.”

Ábrese a quenda de debate
(...)

Rematadas as intervencións, o Pleno da corporación, cos votos a favor do grupo municipal do BNG (4), do grupo
municipal socialista (3), do grupo municipal do partido popular (5) e do grupo mixto Muros Centrado (1), e por
unanimidade acorda:

1.-  “Participar no  Plan provincial de cooperación ás obras e servizos de competencia municipal  (Plan
único de concellos) “POS+ 2026” da Deputación Provincial da Coruña, cuxas Bases se coñecen e aceptan na
súa  totalidade,  e  solicitar  a  aplicación  da  achega  provincial  asignada  aos  obxectos  que  se  indican  a
continuación,  separando os que se financian con cargo á “achega provincial  2026” e con cargo á ”achega
provincial 2025”:

A ) Financiamento de gastos correntes que se devenguen no exercicio 2026:

Deputación
Achega provincial 2026 aplicada ao financiamento de gastos correntes 76.816,23€

Achega provincial 2025 aplicada ao financiamento de gastos correntes 0,00€

Subtotal gasto corrente 76.816,23€

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de
Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

CONCELLO DE MUROS
(A Coruña)

B ) Financiamento de investimentos:

ACHEGA PROVINCIAL 2026 FINANCIAMENTO DO INVESTIMENTO

Denominación da obra
ou da subministración

Deputación

Concello
Orzamento
total

Achega
municipal

IVE  soportado
deducible  (só
cando  sexa
deducible  nos
abastecem.  auga
potable)

Total
Concell
o

Humanización da Rúa Real, Fase
III, Muros

254.500,00€ 0,00€ 0,00€ 0,00€ 254.500,00€

Subtotal  investimentos
achega provincial 2026

254.500,00€ 0,00€ 0,00€ 0,00€ 254.500,00€

ACHEGA PROVINCIAL 2025
(Investimentos
financeiramente sostibles)

FINANCIAMENTO DO INVESTIMENTO

Denominación da obra
ou da subministración

Deputación

Concello
Orzamento
total

Achega
municipal

IVE  soportado
deducible  (só
cando  sexa
deducible  nos
abastecem.
auga potable)

Total
Concello

Saneamento  a  Baño  na  AC-550,
Boavista e Laxeiras, Fase I, Serres

216.970,75 € 18.860,59 € 0,00€ 18.860,59 € 235.831,34€

Reacondicionamento  do  Parque
de Ventín, Abelleira.

134.425,25 € 16.000,00 € 0,00€ 16.000,30 € 150.425,55 €

Subtotal  investimentos
achega provincial 2025

351.396,00 € 34.860,59 € 0,00€ 34.860,89 € 386.256,89 €

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de
Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

CONCELLO DE MUROS
(A Coruña)

Aprobar os proxectos das obras ou os pregos das subministracións que se relacionan nestas táboas.

C) Resumo:

Concello

POS+ 2026
RESUMO  DE
FINANCIAMENTO

Deputación Concello

IVE
soportado
deducible
(só  cando  sexa
deducible  nos
abastecementos de
auga potable)

Total concello Orzamento
Total

A-  GASTOS
CORRENTES

Achega 2026 76.816,23€ 76.816,23€

Achega 2025 0,00€ 0,00€

B-
INVESTIMEN
TOS

Achega 2026 254.500,00€ 0,00€ 0,00€ 0,00€ 254.500,00€

Achega 2025 351.396,00 € 34.860,59 € 0,00€ 34.860,89 € 386.256,89 €

C- TOTAL

Achega 2026 331.316,23€ 0,00€ 0,00€ 0,00€ 331.316,23€

Achega 2025 351.396,00 € 34.860,59 € 0,00€ 34.860,89 € 386.256,89 €

TOTAL 682.712,23€ 34.860,59 € 0,00€ 34.860,89 € 717.573,12€

2.-  Aprobar  o  Plan  Complementario  do  ano  2026  no  que  se  inclúen  os  investimentos  financeiramente
sostibles que a continuación se indican e aprobar os correspondentes proxectos ou pregos de prescricións
técnicas:

Denominación  dos  investimentos
financeiramente sostibles

(mínimo do 25% da
achega provincial 2026)

(A)
Orzamento  de
contrata

(B)
IVE  soportado
deducible
(encher  esta
columna  se  hai
actuacións  de
abastecemento  de
auga  potable  con
IVE deducible)

(C) = A-B
Orzamento
subvencionable
(Diferenza entre a
columna A e a B)

Saneamento en Agrocobo Fase I, Esteiro 159.440,62 € 0,00€ 159.440,62 €

TOTAIS 159.440,62 € 0,00€ 159.440,62 €

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de
Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

CONCELLO DE MUROS
(A Coruña)

3.-  Declarar  que  o  concello  ten  a  dispoñibilidade  dos  terreos,  augas  e  servidumes  para  a  execución  dos
investimentos,  e  que  ten  resolto  todo  o  relacionado  coas  concesións  e  autorizacións  administrativas  que
legalmente sexan necesarias.

4.- Comprometerse o concello a incluír no orzamento municipal os fondos necesarios para facer fronte á achega
municipal  aos  investimentos  incluídos  no POS+2026 Base,  se  a  houbera,  procedentes  dos  propios  recursos
presupostarios  ordinarios  do  concello  ou  de  ingresos  procedentes  de  operacións  de  crédito  con  entidades
financeiras.

5.- Solicitar da Deputación Provincial da Coruña a delegación neste concello da contratación e execución das
obras ou subministracións incluídas no Plan, que se entenderá aceptada coa participación do concello no Plan.

6.- Declarar que o concello non solicitou nin percibiu ningunha subvención doutras Administracións públicas para o
financiamento das distintas actuacións incluídas neste Plan.

7.- Autorizase á Deputación Provincial da Coruña a obter as certificacións da Axencia Estatal de Administración
Tributaria e da Tesourería da Seguridade Social nas que se acredite que o concello está ao corrente nas súas
obrigas tributarias e coa Seguridade Social.

8.- Facultar expresamente á Alcaldía para todo o relacionado coa tramitación e xestión do presente acordo e o
correspondente expediente.”

SEGUNDO. Aprobación inicialmente a Proposta de Estrutura de Custos do contrato mixto denominado
“Actuación global e integrada sobre as instalacións do alumeado público municipal do Concello de Muros,
mediante a modalidade de servizos enerxéticos (ESE) a través dunha empresa de servizos enerxéticos
(Expte.: 2025/C004/000005)
Intervén a Sra. Alcaldesa que explica a seguinte proposta

ANTECEDENTES

Primeiro. Estase  a  tramitar  por  parte  do  concello  de  Muros  o  expediente  para  a  futura  contratación  dunha
actuación global e integrada sobre as instalacións do alumeado público municipal do Concello de Muros, mediante
a modalidade de servizos enerxéticos (ESE).

Segundo. De conformidade co disposto no artigo 103 da Lei 9/2017, do 8 de novembro, de Contratos do Sector
Público, e no artigo 9 do Real Decreto 55/2017, do 3 de febreiro, polo que se desenvolve a Lei 2/2015, do 30 de
marzo, de desindexación da economía española, elaborouse a correspondente proposta de estrutura de custos do
contrato, que figura incorporada ao expediente.

Terceiro. Consta no expediente o Informe Proposta de Estrutura de Custos, subscrito polo técnico redactor, no
que se xustifica e determina a estrutura de custos do contrato, elaborada a partir das respostas recibidas dos
operadores económicos consultados, conforme aos principios de referenciación a custos, eficiencia e boa xestión
empresarial.

FUNDAMENTOS XURÍDICOS

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de
Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

CONCELLO DE MUROS
(A Coruña)

— Lei 9/2017, do 8 de novembro, de Contratos do Sector Público.
— Lei 2/2015, do 30 de marzo, de desindexación da economía española.
— Real Decreto 55/2017, do 3 de febreiro.
— Lexislación de réxime local aplicable.

Considerando que o Pleno da Corporación é o órgano competente para a adopción do presente acordoe en base
a todo isto, esta Alcaldía propón a comisión informativa ditaminar favorablemente o seguinte acordo para a súa
posterior aprobación polo pleno:

Primeiro. Aprobar inicialmente a Proposta de Estrutura de Custos do contrato mixto denominado “Actuación global
e integrada sobre as instalacións do alumeado público municipal do Concello de Muros, mediante a modalidade de
servizos enerxéticos (ESE) a través dunha empresa de servizos enerxéticos”, nos termos recollidos no Informe
Proposta de Estrutura de Custos que consta no expediente.

Segundo. Someter a devandita proposta de estrutura de custos a un trámite de información pública polo prazo de
vinte (20) días hábiles, mediante anuncio no Boletín Oficial da Provincia da Coruña e no taboleiro de anuncios da
sede  electrónica  municipal,  co  obxecto  de  que  as  persoas  interesadas  poidan  formular  alegacións  ou
observacións.

Terceiro. No suposto de que se presenten alegacións durante o período de información pública, estas serán
obxecto de análise e resolución motivada polo órgano competente, deixándose constancia expresa no expediente.

Cuarto. No  caso  de non presentarse  alegacións  no  prazo indicado,  entenderase  definitivamente  aprobada a
proposta de estrutura de custos, procedéndose á continuación a súa remisión á Xunta Consultiva de Contratación
Administrativa da Comunidade Autónoma de Galicia para a emisión do correspondente informe preceptivo.

Quinto. Facultar  á  Alcaldía  para  a  realización  de  cantas  actuacións  sexan  necesarias  para  a  execución  do
presente acordo.

Ábrese a quenda de  debate,  onde  a Sra.  Monteagudo pide que se retire  o  punto da orde  do dia  porque  a
documentación esta incompleta e sin informes técnicos ao que a sra. Alcaldesa responde que este é un paso
inicial e que so se aproba unha formula. 

Sometida a votación a retirada do punto da orde do dia, e cos votos en contra do grupo municipal do BNG (4) e do
grupo municipal socialista (3); coa abstención do grupo mixto Muros Centrado (1), e cos votos a favor do grupo
municipal  do partido popular (5),  e por maioría absoluta,  o pleno acorda non retirar o punto da orde do dia
continuando coas deliberación: 

Logo de rematadas as intervencións por parte dos voceiros dos grupos políticos, o Pleno da corporación, cos
votos a favor do grupo municipal do BNG (4), do grupo municipal socialista (3), coa abstención do grupo mixto
Muros Centrado (1), e cos votos en contra do grupo municipal do partido popular (5), e por maioría absoluta,
acorda:

Primeiro. Aprobar inicialmente a Proposta de Estrutura de Custos do contrato mixto denominado “Actuación global
e integrada sobre as instalacións do alumeado público municipal do Concello de Muros, mediante a modalidade de
servizos enerxéticos (ESE) a través dunha empresa de servizos enerxéticos”, nos termos recollidos no Informe
Proposta de Estrutura de Custos que consta no expediente.

Segundo. Someter a devandita proposta de estrutura de custos a un trámite de información pública polo prazo de
vinte (20) días hábiles, mediante anuncio no Boletín Oficial da Provincia da Coruña e no taboleiro de anuncios da
sede  electrónica  municipal,  co  obxecto  de  que  as  persoas  interesadas  poidan  formular  alegacións  ou
observacións.

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de
Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

CONCELLO DE MUROS
(A Coruña)

Terceiro. No suposto de que se presenten alegacións durante o período de información pública, estas serán
obxecto de análise e resolución motivada polo órgano competente, deixándose constancia expresa no expediente.

Cuarto.  No  caso  de non presentarse  alegacións no prazo indicado,  entenderase  definitivamente  aprobada a
proposta de estrutura de custos, procedéndose á continuación a súa remisión á Xunta Consultiva de Contratación
Administrativa da Comunidade Autónoma de Galicia para a emisión do correspondente informe preceptivo.

Quinto.  Facultar  á  Alcaldía  para  a  realización  de  cantas  actuacións  sexan  necesarias  para  a  execución  do
presente acordo.

TERCEIRO. Moción do grupo municipal do PP sobre a necesidade de que o Goberno de España flexibilice
e adapte as obrigas establecidas no regulamento europeo de control da pesca á realidade operativa da
nosa frota litoral e artesanal.

Sra. Alcaldesa expón que, na Comisión Informativa correspondente, as representantes dos grupos municipais do
PP e do BNG acordaron formular unha proposta conxunta, ao coincidir o obxecto das mocións presentadas por
ambos  grupos  municipais  sobre  esta  mesma materia.  Así  mesmo,  a  Sra.  Alcaldesa  presenta  unha emenda
consistente nun texto conxunto das dúas mocións.

Sometida a votación a devandita emenda, resulta aprobada cos votos a favor do grupo municipal do BNG (4), do
grupo municipal socialista (3), do grupo municipal do Partido Popular (5) e do grupo mixto Muros Centrado (1). 

A Sra. Alcaldesa dálle a palabra a sra. Monteagudo que procede a ler a seguinte moción

MOCIÓN CONXUNTA DO PP E DO BNG do CONCELLO DE MUROS SOBRE AS CONSECUENCIAS DA
ENTRADA EN VIGOR DO REGULAMENTO DE CONTROL DA  PESCA DA UNIÓN EUROPEA PARA A FROTA
ARTESANAL GALEGA EXPOSICIÓN DE MOTIVOS

O Regulamento (CE) nº 1224/2009, do Consello, polo que se establece un réxime comunitario de control para
garantir  o  cumprimento  das  normas  da  Política  Pesqueira  Común,  foi  modificado  polo  Regulamento  (UE)
2023/2842, introducindo novas e reforzadas obrigas en materia de seguimento, rexistro electrónico, notificación
previa, trazabilidade dixital e control das capturas, plenamente esixibles desde o pasado 10 de xaneiro de 2026,
cun calendario progresivo para determinados segmentos da frota.

A aplicación destas obrigas está a xerar un profundo malestar no sector pesqueiro galego e, moi especialmente,
na frota artesanal e de baixura que opera no litoral, caracterizada por mareas de curta duración, proximidade aos
portos  de  base,  carácter  multiespecífico  das  capturas  e  limitados  medios  técnicos  e  humanos  a  bordo  das
embarcacións.

A entrada en vigor destas medidas produciuse sen a suficiente preparación, adaptación tecnolóxica nin apoio
económico por parte do Goberno do Estado, o que está a provocar unha situación de inseguridade xurídica e risco
real de sancións para profesionais que non incumpren por mala praxe, senón pola imposibilidade material de
asumir unhas esixencias pensadas fundamentalmente para grandes buques e frotas industriais.

Entre as obrigas que máis impacto están a ter na frota artesanal galega destacan, entre outras, a implantación
xeneralizada do diario electrónico de pesca, a notificación previa de entrada a porto con prazos incompatibles coa
realidade da pesca de baixura, a declaración electrónica individualizada de todas as capturas con independencia
do seu volume, a esixencia de sistemas de pesada a bordo e o reforzo do réxime sancionador,  con efectos
especialmente gravosos no acceso ás axudas do FEMPA.

Así mesmo, o Regulamento introduce a posibilidade de instalación de sistemas de videovixilancia a bordo de
determinados buques considerados “susceptibles de cometer infraccións”, sen unha definición clara e obxectiva

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de
Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

CONCELLO DE MUROS
(A Coruña)

deste concepto, xerando unha situación de incerteza e desconfianza no sector.

Cómpre salientar que o propio Regulamento europeo prevé expresamente a posibilidade de aplicar as novas
obrigas de maneira  proporcionada e adaptada ás características das distintas frotas,  permitindo aos Estados
membros introducir flexibilidades, exencións ou réximes simplificados cando isto non comprometa a eficacia do
control pesqueiro. Porén, estas posibilidades non están a ser aproveitadas polo Goberno do Estado.

Paralelamente,  a Xunta de Galicia conta con competencias en materia de augas interiores que debe exercer
plenamente, podendo desenvolver normas propias de control adaptadas á realidade da frota artesanal galega, así
como artellar medidas de apoio económico e técnico que garantan a viabilidade do sector e a xestión sostible dos
recursos mariños. 

A frota artesanal galega desempeña un papel esencial  desde o punto de vista económico, social e territorial,
contribuíndo de maneira decisiva á fixación de poboación, á creación de emprego e ao mantemento do tecido
produtivo  nas  vilas  costeiras,  polo  que  resulta   imprescindible  evitar  a  imposición  dunha  carga  burocrática
desproporcionada que poña en risco a continuidade da súa actividade.

Por todo o exposto, e co obxectivo de integrar as demandas formuladas polos distintos grupos municipais, o Pleno
da Corporación Municipal do Concello de Muros adopta os seguintes

ACORDOS

Primeiro.– Instar  ao  Goberno  do  Estado  a  aplicar  de  maneira  efectiva  as  posibilidades  de  flexibilización  e
adaptación previstas no Regulamento europeo de Control da Pesca, co fin de adecuar as obrigas á realidade
operativa da frota artesanal e de baixura galega.

Segundo.– Instar ao Goberno do Estado a negociar coa Comisión Europea:

a) A exclusión da frota artesanal do ámbito de aplicación máis rigoroso do Regulamento de Control da Pesca
ou, cando menos, o establecemento dun réxime específico e diferenciado para este segmento.

b) Mentres non se produza dita exclusión, a flexibilización inmediata das medidas que entraron en vigor o
pasado 10 de xaneiro de 2026, adaptándoas ás características da frota artesanal galega.

c) A aprobación dunha moratoria temporal  na aplicación das novas obrigas á frota artesanal,  abrindo un
proceso de diálogo efectivo co sector para acordar solucións realistas.

Terceiro.– Establecer para a frota artesanal multiespecífica un réxime simplificado de rexistro de capturas, que
permita:

• Excluír  da  consignación  individualizada  aquelas  especies  de  pequeno  volume,  por  exemplo  capturas
inferiores aos 50 kg por marea. –

• Reducir de maneira efectiva a carga burocrática derivada do diario electrónico de pesca. 
• Recuperar  ou  manter  sistemas de  control  proporcionados  e  asumibles  para  embarcacións  de  pequena

eslora.

Cuarto.– Revisar e adaptar a obriga de notificación previa de entrada a porto, reducindo ou eliminando os prazos
actuais para a frota de baixura que opera preto da costa, cando non se vexa comprometida a capacidade de
control e inspección.

Quinto.–  Instar  ao  Goberno  do  Estado  a  eliminar  a  retroactividade  nas  sancións  asociadas  á  aplicación  do
Regulamento, evitando que estas sancións impidan ou limiten o acceso ás axudas do FEMPA.

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de
Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

CONCELLO DE MUROS
(A Coruña)

Sexto.– Instar á Xunta de Galicia a exercer e defender as súas competencias exclusivas en materia de augas
interiores, desenvolvendo normas propias de control adaptadas á realidade da frota artesanal galega e articulando
axudas económicas e técnicas para facilitar a adaptación ás novas esixencias.

Sétimo.– Instar ás institucións competentes a promover, no marco dunha vindeira revisión da Política Pesqueira
Común,  unha  diferenciación  clara  entre  pesca  artesanal  e  pesca  industrial,  atendendo  non  só  á  eslora  das
embarcacións, senón tamén a criterios como a distancia aos caladoiros, a duración das mareas, o uso de artes
sostibles ou o número máximo de tripulantes.

Oitavo.– Dar traslado do presente acordo ao Ministerio de Agricultura, Pesca e Alimentación, á Xunta de Galicia, á
Comisión  Europea,  aos  grupos  parlamentarios  das  Cortes  Xerais  e  do  Parlamento  de  Galicia,  así  como  ás
confrarías de pescadores e organizacións representativas do sector pesqueiro galego.

Ábrese a queda de debate e rematadas as intervencións, o Pleno da corporación, cos votos a favor do grupo
municipal do BNG (4), do grupo municipal socialista (3), do grupo municipal do partido popular (5 votos) e do grupo
Mixto Muros Centrado (1), e por unanimidade aproba a moción sobre as consecuencias da entrada en vigor
do regulamento de control da  pesca da unión europea para a frota artesanal galega 

CUARTO. Moción do grupo municipal do BNG relativa ás consecuencias para a frota artesanal galega da
entrada en vigor do regulamento de control da pesca da unión europea.

A Sra. Alcaldesa retira o punto da orde do día, ao ter sido aprobada no punto anterior unha moción conxunta sobre
o mesmo asunto. 

QUINTO. Moción de Muros Centrado para o apoio municipal á intención da Asociación Deportiva e Cultural
Esteirana de Carrilanas de adquirir un local en Esteiro para a creación do “Museo de Carrilanas Ramiro
García Núñez, “Gerente”.

A sra. Alcaldesa dálle a palabra ao señor Alvarez que expón a súa moción,

MOCIÓN  PARA  O  APOIO  MUNICIPAL  Á  INTENCIÓN  DA  ASOCIACIÓN  DEPORTIVA  E  CULTURAL
ESTEIRANA DE CARRILANAS DE ADQUIRIR UN LOCAL EN ESTEIRO PARA A CREACIÓN DO “MUSEO DE
CARRILANAS RAMIRO GARCÍA NÚÑEZ  “GERENTE”

EXPOSICIÓN DE MOTIVOS

A Asociación Deportiva e Cultural Esteirana de Carrilanas leva dende o ano 1988 impulsando e organizando o
Gran  Prix  de  Carrilanas  de  Esteiro,  evento  declarado  Festa  de  Interese  Turístico  Nacional  no  ano  2021,
constituíndo na actualidade un dos maiores referentes culturais, identitarios, deportivos e turísticos do Concello de
Muros.

A entidade, con máis de 950 persoas socias e voluntarias, mantén ao longo do ano unha intensa actividade social,
cultural  e  deportiva,  organizando  máis  de  trinta  actividades  anuais,  formacións,  obradoiros  e  eventos
complementarios ao Gran Prix. 

1. Necesidade dun espazo axeitado para o patrimonio cultural

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de
Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

CONCELLO DE MUROS
(A Coruña)

Segundo consta no proxecto presentado pola Asociación,  actualmente dispoñen dun local  cedido por Ramiro
García Núñez “Gerente”, mestre artesán carrilaneiro e Presidente de Honra da entidade, así como dun segundo
local alugado.

O primeiro dos locais, coñecido como Casa das Carrilanas, atópase nun estado de grave deterioro, con humidade
extrema e sen condicións para garantir a correcta conservación das máis de 20 carrilanas artesanais únicas no
mundo, así como doutras pezas e materiais de valor histórico, divulgativo e cultural.

Cómpre lembrar que o Sr. García Núñez doou á asociación toda a súa obra, establecendo como condición a
protección e conservación do seu legado, o que obriga á entidade a procurar unhas instalacións adecuadas que
garanticen a preservación deste patrimonio singular.

2. Creación dun Museo único no mundo

O proxecto  presentado  pola  Asociación  persegue a  creación  do  Museo  de  Carrilanas  “Gerente”,  un  espazo
expositivo, cultural, educativo e turístico dedicado íntegramente á historia das carrilanas, aos seus artesáns, ao
valor etnográfico deste xogo tradicional galego e ao impacto social do Gran Prix desde 1988.

O museo aspira tamén a recuperar máis de 100 carrilanas históricas de toda Galicia, moitas delas conservadas
por particulares, para garantir a súa preservación, exposición e reparación en condicións óptimas.

3. Un proxecto cun claro impacto turístico e territorial

A inclusión da Ría Muros-Noia como Ruta Xacobea reforza a oportunidade de contar cun museo singular que se
convertirá  nun atractivo cultural  e turístico  de primeiro  nivel,  xerando impacto económico,  visibilidade e valor
engadido para Esteiro e para todo o municipio. 

4. A adquisición dun local idóneo

A Asociación manifesta a súa intención de adquirir un local actualmente á venda en Esteiro, cunha superficie de
800 m², boa ubicación e catro fachadas libres, espazo suficiente para:

• Exposición permanente do Museo de Carrilanas
• Sala de presentacións e xuntas
• Taller, obradoiros de carpintería e mantemento
• Escola de Pilotos
• Oficina, almacéns e zona para merchandising
• Mini auditorio para actividades culturais

O custo estimado do inmoble e adaptación é de arredor de 350.000 €, segundo o estudo preliminar incluído no
proxecto.

5. Interese público municipal

A  preservación  do  patrimonio  cultural  e  etnográfico  das  Carrilanas  de  Esteiro  é  un  obxectivo  plenamente
compatible cos fins públicos do Concello de Muros, tanto no ámbito do turismo como do patrimonio cultural, da
dinamización social, da educación e do deporte.

A implicación municipal é fundamental para facilitar que esta iniciativa, impulsada desde a sociedade civil, poida
converterse nun proxecto estratéxico para Esteiro e para todo o Concello.

ACORDOS

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de
Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

CONCELLO DE MUROS
(A Coruña)

Por todo o exposto, proponse ao Pleno da Corporación a adopción dos seguintes ACORDOS:

1.  O Concello  de Muros manifesta  publicamente o  seu apoio  á intención da Asociación Deportiva  e  Cultural
Esteirana de Carrilanas de adquirir un local en Esteiro para a creación do Museo de Carrilanas Ramiro García
Núñez “Gerente”.

2.  O Concello  comprométese a colaborar co proxecto,  dentro das súas posibilidades legais  e orzamentarias,
mediante: 

• A búsqueda de vías de financiamento a  través de programas culturais,  turísticos,  patrimoniais  ou de
dinamización local procedentes doutras administracións.

• O asesoramento técnico urbanístico, arquitectónico e administrativo que poida resultar necesario.
• A inclusión do proxecto nas estratexias municipais de promoción turística e cultural.

3.  O Concello  insta  á  Deputación da Coruña,  á  Xunta de Galicia,  a UE e ao Ministerio  de Cultura  a apoiar
economicamente este proxecto museístico único e de claro interese para a conservación do patrimonio cultural
galego.

4. O Concello comprométese a manter reunións de traballo coa Asociación para avanzar conxuntamente nas vías
de colaboración para a futura posta en marcha do Museo das Carrilanas.

5. Que o Concello colabore na organización das Carrilanas 2026 e, de ser o caso, se asine o correspondente
convenio.

Ábrese a queda de debate e rematadas as intervencións, o Pleno da corporación, cos votos a favor do grupo
municipal do BNG (4), do grupo municipal socialista (3), do grupo municipal do partido popular (5) e do grupo Mixto
Muros Centrado (1), e por unanimidade aproba a  moción para o apoio municipal á intención da asociación
deportiva e cultural esteirana de carrilanas de adquirir un local en esteiro para a creación do “museo de
carrilanas ramiro García Núñez  “gerente”

SEXTO- Moción do grupo municipal do BNG de rexeitamento á modificación da lei do patrimonio cultural
de galiza promovida pola Xuntа

A sra. Alcaldesa procede a explicar a seguinte moción

MOCIÓN  DE  REXEITAMENTO  Á  MODIFICACIÓN  DA  LEI  DO  PATRIMONIO  CULTURAL  DE  GALIZA
PROMOVIDA POLA XUNTA 

Dona María Lago Lestón portavoz do Grupo municipal do BNG no concello de Muros, ao abeiro da lexislación
vixente, presenta para o seu debate e, se procede, posterior aprobación, a seguinte MOCIÓN:

EXPOSICIÓN DE MOTIVOS

O próximo mes de maio de 2026 vanse cumprir dez anos da aprobación da Lei 5/2016, do patrimonio cultural de
Galiza, que naceu coa pretensión de ser a base normativa fundamental na que se recollese o compromiso de
Galiza co seu basto patrimonio cultural e histórico.

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de
Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

CONCELLO DE MUROS
(A Coruña)

No entanto, o texto legal xa viu a luz dunha forma precaria e, cando menos, mellorábel, xa que a dei desvirtuaba a
lei precedente, tal e como argumentou o BNG na fase de tramitación parlamentaria: o PP propoñía unha nova lei
que  desgaleguizaba  a  lexislación  galega,  desprotexía  o  patrimonio  cultural  e  representaba  unha  política  de
defunción do noso patrimonio cultural.

A lei de patrimonio foi modificada varias veces e na enésima modificación, a través da Lei de acompañamento dos
orzamentos  para  2026  preténdese  unha  “reforma  para  mellorar  a  xestión,  axilizar  os  trámites  e  reforzar  a
implicación dos concellos na protección do patrimonio cultural”.

Na práctica,  dez anos despois, lonxe de ampliar as competencias  e operatividade efectiva por parte da Xunta, o
PP foi baleirando a Lei de patrimonio cultural de contido, de capacidade executiva e operativa ao mesmo tempo.

Unha das consecuencias desta nova modificación é unha delegación masiva de competencias nos concellos nos
ámbitos protexidos do patrimonio  cultural,  volvendo sobrecargar  co peso de máis competencias impropias,  a
responsabilidade e a xestión nas administracións locais,  que,  por  outra  parte,non teñen capacidade,  medios,
persoal especializado (arquitectos, arqueólogas...) nin recursos económicos para informar nin actuar no ámbito do
patrimonio cultural. Isto terá como consecuencia que haxa unha total disparidade de criterios na aplicación da
norma nos diferentes concellos de Galiza e a consecuente desprotección do patrimonio de todas as galegas e
galegos.

A  delegación,  como  estabelecía  inicialmente  a  lei,  é  exclusiva  para  concellos  que  cumpran  cunha  serie  de
condicións, sobre todo en canto ao persoal técnico suficiente en número e capacitación, mais a Xunta obvia este
tema maior e obvia eses requisitos.

Máis unha vez, os concellos cargarán co peso orzamentario de persoal de asumir unhas competencias que lle son
impropias e quen se verá afectado será o noso patrimonio e, por extensión, o conxunto da cidadanía.

O proceso de descrédito e baleirado da Lei de patrimonio cultural a través da renunciado goberno da Xunta a
xestionar as competencias exclusivas que lle son propias dá agora un novo paso adiante na desprotección do
patrimonio cultural galego.

Neste  contexto,  no  BNG  consideramos  que  o  Concello  de  Muros  debe  manifestar  publicamente  o  seu
rexeitamento á modificación da lei de patrimonio de Galiza.

É por todo o exposto con anterioridade, polo que o Grupo Municipal do Bloque Nacionalista Galego no Concello de
Muros somete a debate e aprobación polo Pleno deste Concello esta moción, propondo a adopción aos seguintes 

ACORDOS

       1. Solicitar á Xunta de Galiza a retirada da modificación da Lei 5/2016 do patrimonio cultural de Galiza que se
recolle na Lei de acompañamento dos orzamentos de 2026.

       2. Facultar á Alcaldía para tomar cantas medidas sexan necesarias para dar cumprimento a estes acordos.

       3. Dar traslado desta moción a todas as forzas políticas representadas no Parlamento Galego.

Ábrese a queda de debate e rematadas as intervencións, o Pleno da corporación, cos votos a favor do grupo
municipal do BNG (4), do grupo municipal socialista (3),  e cos votos en contra do grupo municipal do partido
popular (5) e do grupo Mixto Muros Centrado (1), e por maioría absoluta aproba a  moción de rexeitamento á
modificación da lei do patrimonio cultural de galiza promovida pola xunta 

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de
Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

CONCELLO DE MUROS
(A Coruña)

SÉTIMO. MOCIÓNS DE URXENCIA

B. PARTE DE CONTROL DOS ÓRGANOS DE GOBERNO E FISCALIZACIÓN DA XESTIÓN DOS ÓRGANOS
MUNICIPAIS DE GOBERNO

OITAVO. Dar conta das resolucións da Alcaldía núm. 998/2025 do 3 de novembro de 2025 ata a núm.
1210/2025 do 30 de decembro de 2025,  das XGL núm. 25 do 12 de novembro, núm. 26 de 26 de novembro e
da  núm.  27  de  26  de  decembro  de  2025,  e  das  resolucións  contrarias  aos  reparos  formulados  pola
Intervención municipal

NOVENO. Rogos e preguntas

Sendo ás 22:50 horas do día 29 de xaneiro de 2026 a Sra. Alcaldesa procede a levantar a sesión , de todo o que
eu como secretaria dou fe.

As intervencións desta sesión están incorporadas á acta multimedia que consta no expediente electrónico con
número 2026/G010/000001 e identificado pola pegada dixital:

63a77fc9d6969965578c02f196945222e56116794a5feacc26a0fd85e6d333f1

O vídeo gravado durante a sesión está incorporado ao expediente, asemade, está dispoñible para o público na
URL: https://www.youtube.com/watch?v=h520rbDkXzs

O secretario accidental.

Documento asinado electrónicamente

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de
Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

